
INGLIZ TILIDA MODALLIKNI
IFODALASH VOSITALARI

VA ULARNING SEMANTIK
XUSUSIYATLARI

Abdujalilova Sarvinoz Rashid qizi
Mustaqil izlanuvchi

Abdurazzokova Mehriniso Azimjon qizi
Mustaqil izlanuvchi

Annotatsiya: Mazkur maqgola ingliz tilida modallikni ifodalash vositalarini tadgiqg etish va ularning semantik xususiyatlarini
tahlil qgilishga bag‘ishlangan. Ishda modallik tushunchasi so‘zlovchining bayon mazmuniga bo‘lgan munosabatini aks
ettiruvchi eng muhim til kategoriyalaridan biri sifatida ko'rib chiqilib, asosiy e’tibor modallikni ifodalovchi vositalarga, jum-
ladan, modal fe’llar, modal so‘zlar, kirish konstruktsiyalari hamda grammatik vositalarga garatilgan.

Shuningdek, maqolada modal birliklarning semantik ma’nolari — imkoniyat, zarurat, ehtimollik, taxmin, majburiyat va
baholash kabi ma’nolar tahlil gilinadi hamda misollar asosida izohlanadi. Bundan tashqari, mualliflar tomonidan turli xil
tilshunos mutaxassislarning fikrlari gisgacha keltirib o‘tiigan bo'lib, bu ishning ham amaliy, ham nazariy tahliliga katta
hissa qo‘shadi.

modallik, morfologiya, mayl shakllari, semantik xususiyatlar, konstruktiv, sintaktik belgilar, modal fe’llar,
lingvistik kategoriya, zamon, grammatik hodisa.
Abstract: This article is devoted to the study of the means of expressing modality in the English language and the
analysis of their semantic features. The paper considers the concept of modality as one of the most important linguistic
categories reflecting the speaker’s attitude toward the content of an utterance. Particular attention is paid to the main
means of expressing modality, including modal verbs, modal words, introductory constructions, and grammatical means.

The article also analyzes the semantic meanings of modal units such as possibility, necessity, probability, supposition,
obligation, and evaluation, explaining them through examples. In addition, the authors briefly present the opinions of var-
ious linguists, which makes a significant contribution to both the practical and theoretical analysis of the study.

modality, morphology, mood forms, semantic features, constructive and syntactic characteristics, modal
verbs, linguistic category, tense, grammatical phenomenon.
AHHoTaums: [JaHHasi cTaTbsi NMOCBSILLUEHA WUCCIEO0BaHUID CPEACTB BbIPAXEHWUS MOAANBHOCTU B @HMMNCKOM S3bike U
aHanu3y Ux ceMaHTU4Yecknx ocobeHHocTel. B paboTte NoHsTYe MOZanbHOCT paccMaTpUBaETCS Kak 0fHa U3 BaXXHEMLLUX
A3bIKOBbIX KaTEropui, oTpaxaroLasi OTHOLLEHWE FOBOPSILLETO K COAEPXKaHUIO BbickasbiBaHUsi. OCHOBHOE BHUMaHWe yae-
nsieTcsi cpeAcTBaM BbIpaXXEHWS MOAAIIbHOCTH, BKIHOHYas MOZaribHbIE [arosibl, MoAarbHbIe CroBa, BBOAHbLIE KOHCTPYKLMM
W rpaMMaT4eckne cpencTaa.

Takxke B cTaTbe aHaNM3npyrTCA CEMaHTUYECKNE 3HAYEHNA MOOAlTbHbIX €OUHNL, - BO3MOXHOCTb, HeobxooMMOCTb, BEepo-
ATHOCTb, NpearnoroXeHue, 0053aHHOCTb U OLEHOYHOCTb, KOTOpble 0OBbSCHATCA Ha OCHOBE npumepoB. Kpome Toro,
aBTOpaMu KpaTtko npeacTaBrneHbl MHEHUS Pa3fiIMYHbIX JIMHIBUCTOB, YTO BHOCUT 3HAYUTENbHbIA BKMa4 Kak B npakTuye-
CKWW, TaK N B TEOPETUYECKUI aHanNn3 uccnegoBaHus.

MOAallbHOCTb, MOpd)OJ'IOFI/Iﬂ, (*)OprI HaKNOHEHUs!, cCeMaHTUYEeCKNE OCOOEHHOCTMH, KOHCTPYKTUBHbIE
N CUHTaKCcM4yeckne npusHaky, moaanbHble rmarosbl, JIMHIBUCTUYECKaa KaTeropusa, BpemMsd, rpoaMmmaTtndeckoe saBreHue.

Globallashuv va madaniyatlararo mulogotning tobora ortib borayotgan ahamiyati sharoitida chet tilini
bilishning o'zi emas, balki uning til birliklari mohiyatini xorijiy til sohiblari tomonidan ganday gabul qilinishi
va tushunilishi bilan bog‘liq muammolarni hal qilish qobiliyati ham muhim ahamiyat kasb etadi. Aynigsa, til
manzaralarining mugarrar to‘gnashuvini inobatga olganda, bu masalalar yanada dolzarblashadi. Bunday
muammolar modallikni ifodalash jarayonida aynigsa yaqgqol namoyon bo‘ladi, shuning uchun uni o‘rganishning
dolzarbligi ortib bormoqgda. Modallik kategoriyasi zamonaviy ingliz tili grammatikasi va semantikasida markaziy
o'rinlardan birini egallaydi. Ko'pchilik tilshunoslarning fikricha, ingliz tilida boshga tillarga nisbatan tarjima qilish

yoki o‘rganishda modallik kategoriyasidek katta giyinchilik tug‘diradigan boshqa leksik-grammatik kategoriya
mavjud emas.

Lingvistik adabiyotlarda modallik bayon mazmunining vogelikka munosabatini uning realligi, imkoniyati,
zarurligi yoki istalganligi nugtayi nazaridan ifodalovchi funksional-semantik kategoriya sifatida talgin gilinadi.
Ushbu kategoriya bo‘yicha eng nufuzli tadgiqotchilardan biri bo‘lgan F.R. Palmer modallikni “gapiruvchining
propozitsiyaga bo‘lgan subyektiv munosabatining grammatiklashuvi” deb ta'riflaydi. Bu ta’rif modallikning ikki
tomonlama tabiatini ta’kidlaydi: bir tomondan, u grammatik hodisa bo'lsa, ikkinchi tomondan, sof semantik va
pragmatik hodisa hisoblanadi !"l.

Ushbu kategoriyaning falsafiy asoslari G.X. fon Vrigtning modal mantiq nazariyasiga borib tagaladi. Ushbu
nazariyada zarurat va imkoniyatning aletik operatorlari ajratib ko‘rsatilgan. Keyinchalik bu tasnif J. Lyons
tomonidan lingvistik tahlilga moslashtirilib, epistemik va deontik modallik farglab berilgan, so‘ngra esa J. Nuyts
va J. Koateslarning ilmiy ishlari orqali yanada kengaytirilgan 2.

Bugungi kunda umumiy tilshunoslikda modallikning ikki turi — obyektiv va subyektiv modallik ajratib ko‘rsa-
tiladi. Bunday tasnif V.V. Vinogradov, B.N. Bondarenko hamda V.Z. Panfilovlarning ilmiy ishlarida uchraydi.
Hozirda ingliz tili tarjimasi va o‘rganish amaliyoti doirasida biz, asosan, subyektiv modallikni ifodalash masalasi
bilan to‘gnash kelamiz. Chunki u gapiruvchining atrofdagi vogelikka bo‘lgan munosabatini, ya’ni harakatning
amalga oshishi yoki amalga oshmasligi (reallik yoki noreallik) nuqtayi nazaridan ifodalaydi .

Tilshunos olim N.Q. Turniyozovning ta’kidlashicha, gap tarkibidagi modallik belgisi bir tomondan so‘zlov-
chining ruhiy holati va ichki munosabati bilan bog‘lig bo‘lsa, ikkinchi tomondan esa u ifodalayotgan ma’no
bilan chambarchas alogador hisoblanadi. Shu jihatdan akademik V.V. Vinogradov modallik kategoriyasining
mazmuni va shakliga alohida e’tibor qaratadi. Uning fikricha, gap vogelikni insonning ijtimoiy ongida aks ettirar
ekan, u albatta nutgning voqgelikka bo‘lgan munosabatini ham ifodalaydi. Shu sababli modallik kategoriyasi gap
va uning turli ko'rinishlari bilan uzviy bog‘langan bo‘ladi. Har ganday gap o‘zining muhim konstruktiv belgisi
sifatida modallik ma’nosini, ya’ni vogelikka munosabatni ifodalash xususiyatiga ega. Fikr, hissiyot yoki istakning
har ganday ifodasi til tizimidagi muayyan intonatsion va sintaktik shakllar orgali namoyon bo‘lib, ular birgalikda
modallik kategoriyasini yuzaga keltiradi ©I.

Birgina modallik kategoriyasi doirasida juda ko‘p va turli vositalarning birlashishi tilshunoslar orasida
ayrim munozaralarning yuzaga kelishiga sabab bo‘lgan. Shu bois olimlar ushbu vositalarni birlashtirib turuvchi
umumiy belgini aniglashga harakat qgilganlar. Ma’lum bo‘lishicha, bu vositalarning barchasi o'z vazifasini gap
sathida amalga oshiradi. Aynan mana shu sintaktik xususiyat ularni yagona tizim sifatida birlashtirish uchun
asos bo'lib xizmat giladi. Shunga ko‘ra modallik vositalari odatda quyidagi guruhlarga ajratiladi:

e konstruktiv-sintaktik vositalar;
*  morfologik-sintaktik vositalar;
. intonatsion-sintaktik vositalar.

Tilshunoslikda modallikning umumiy talgini asosan mazmun nugtayi nazaridan yoritiladi. Bunda asosiy
e’tibor munosabat ma’nosining ifodalanishiga qaratiladi .

Mazkur tadgiqotda ingliz tilida modallikni ifodalash vositalari va ularning semantik xususiyatlarini o‘rga-
nishga garatilgan nazariy hamda tavsifiy tahlil metodlaridan foydalanildi. Tadgiqotning nazariy asosini modallik
kategoriyasiga oid mahalliy va xorijiy tilshunos olimlarning ilmiy garashlari tashkil etdi. Jumladan, F.R. Palmer,
J. Lyons, V.V. Vinogradoyv, B.A. llish va boshqa tadgigotchilarning modallik nazariyasiga doir ishlari tahlil qilindi.

Tadqiqgot jarayonida giyosiy-tahliliy metod yordamida ingliz tilida modallikni ifodalovchi grammatik, leksik
va sintaktik vositalarning o‘ziga xos xususiyatlari o'rganildi. Shuningdek, tavsifiy metod asosida modal fe'llar,
modal so‘zlar, kirish konstruktsiyalari hamda mayl shakllarining semantik ma’nolari yoritildi.

Tadgigot materiali sifatida ingliz tili grammatikasiga oid ilmiy adabiyotlar, o‘quv go‘llanmalar hamda badiiy
matnlardan olingan misollardan foydalanildi. Misollarni tahlil qilish jarayonida modal birliklarning imkoniyat,
ehtimollik, zarurat, majburiyat, taxmin va baholash kabi ma’nolarni ifodalashdagi o‘rni aniglandi.

Shuningdek, semantik tahlil metodi orgali modal vositalarning nutqdagi funksional xususiyatlari va ularning
kontekstga bog‘liq holda ma’'no ifodalash imkoniyatlari o‘rganildi. Olingan natijalar umumlashtirish metodi
asosida tizimlashtirilib, ingliz tilida modallikni ifodalash vositalarining semantik xususiyatlari yuzasidan ilmiy
xulosalar shakllantirildi.

369



>
I~ M 2026-yil, iyun, 6(1)-son

Ingliz tilida modallikni ifodalashning asosiy usullariga grammatik, leksik va sintaktik vositalar kiradi. Modal-
likni ifodalovchi grammatik vositalar quyidagilarni o'z ichiga oladi:

1. Modal fe'llar (can, must, may, should, ought to, would);

2. Modal fe'l vazifasini ham bajaruvchi ko‘p funksiyali fe’llar (shall, should, will, would, need);
3. Infinitiv konstruksiyalar (Complex Subject);

4. Mayl shakllari (Indicative Mood, Imperative Mood, Subjunctive Mood).

Modallikni ifodalovchi leksik vositalar esa quyidagi tarkibiy gismlardan iborat: modal so‘zlar va modal birik-
malar (of course, surely, in fact va boshgalar), shuningdek, modal yuklamalar (yet, simply, just va boshqgalar).
Shuningdek, modallikni ifodalovchi sintaktik vositalarga inversiya kabi stilistik usul kiradi, intonatsion-sintaktik
vositalarga esa intonatsiya mansubdir ©.,

B.A. llishning ta’kidlashicha, modal fe'llar guruhi ma’no, qo‘llanish va grammatik shakllar jihatidan boshqga
barcha fe’llardan bir gator o‘ziga xos xususiyatlari bilan ajralib turadigan kam sonli fe’llarni o‘z ichiga oladi.
Ushbu fe'llar sof fe’'lga xos grammatik kategoriyalarning birortasiga ham ega emas, ya’ni ularda aspekt, zamon
munosabati va nisbat kategoriyalari mavjud emas. Ular fagat mayl va zamon shakllariga ega bo‘lishi mumkin
bo'lib, bu shakllar kesimning ko‘rsatkichlari hisoblanadi. Shu bilan birga, ularda nopredikativ shakllar — infinitiv,
gerundiy va sifatdosh shakllari ham mavjud emas. Shu sababli modal fe'llar ingliz tili fe'llar tizimining periferik
gismida turadi.

Gapdagi vazifasiga ko‘ra modal fe'llar yordamchi fe’llar hisoblanadi. Ular mazmuniy fe’l orqali ifodalangan
harakatning imkoniyati, qobiliyati, ehtimolligi yoki zarurligini bildiradi. Modal fe’llar harakatning o‘zini emas,
balki unga bo‘lgan modal munosabatni ifodalagani sababli, ular hech gachon gapning mustagqil bo‘lagi sifatida
go‘llanmaydi. Modal fe’llar doimo infinitiv bilan birikib keladi va gapda murakkab modal kesimni hosil giladi.

Modal fe’llar must, should/ought to, will/would, can/could, may/might, need turli xil taxmin, ehtimol va
imkoniyat ma’nolarini ifodalashi mumkin. Mutaxassislarning fikricha, modal fe’llar ko‘proq obyektiv reallikni,
kirish so‘zlar esa (perhaps, probably, certainly va boshgalar) subyektiv munosabatni bildiradi.

Masalan, can va may fe’llari asosan mumekin bo‘lgan yoki taxmin gilinayotgan harakatni ifodalashga xizmat
giladi. Must, should, might esa nafaqat majburiyat ma’nosini, balki ehtimoliy yoki taxminiy harakatni ham bildi-
radi. Shu sababli ular perhaps, possibly, probably, certainly kabi kirish so‘zlarning ma’nosiga yaqinlashadi ¥

Modal fe’llar va kirish so‘zlar birgalikda qgo‘llansa, ular ko‘pincha ma’nodosh (sinonimik) konstruktsiyalarni
hosil giladi.

Gapda modal fe’llar doimo infinitiv bilan (oddiy yoki perfect infinitiv bilan) birga ishlatiladi va u bilan birga-
likda go‘shma kesim hosil qgiladi. Yuqorida ta’kidlanganidek, modal fe’llar mustaqil gap bo‘lagi sifatida ishlatil-
maydi.

Imkoniyat va taxmin ma’nolarini ifodalovchi modal fe’llarni batafsil ko‘rib chigadigan bo‘lsak, can fe'li Indef-
inite Infinitive bilan birga kelganda, biror ish-harakatni bajarish imkoniyati yoki qobiliyatini bildiradi va o‘zbek
tiliga “gila olmoq”, “uddalay olmoq”, “mumkin bo‘Imoq” deb tarjima qilinadi. “Can/could” modal fe'llari ingliz
tilidagi eng ko‘p ishlatiladigan modal fe’llardan biri hisoblanadi. Odatda, hozirgi va kelasi zamon ma’nosida
ishlatiladi. Masalan:

1. We can see the lake from our bedroom.

Biz yotogxonamiz derazasidan ko‘Ini ko‘ra olamiz.
2. | haven'’t got a pen. You can use mine.

Menda ruchka yo‘q. Sen menikidan foydalanishing mumekin.
3. | can come and see you tomorrow if you like.

Agar xohlasang, men ertaga seni ko‘rgani kela olaman.

Could — can fe’lining o‘tgan zamon shakli bolib, o'tmishda mavjud bo‘lgan gobiliyat yoki imkoniyatni bildi-
radi. O‘zbek tiliga “gila olardi®, “uddalardi’, “mumkin edi” deb tarjima qilinadi. Bunga misol sifatida quyidagi
gaplarni keltirish mumekin:

1. He could swim very well when he was young.
U yoshligida juda yaxshi suza olardi.

2. He could speak English when he was young.
U yoshligida ingliz tilida gaplasha olardi.

Ushbu modal fe’llarning passive infinitive holatida, ya’ni can/could + be + V3 shakli majhul nisbatda go'llanil-
ganda, gapda quyidagicha keladi:
1. The steamer can be unloaded tomorrow.

Paroxod ertaga tushirilishi mumkin.

Paroxodni ertaga tushirish mumkin.
2. This work could be done at once.

Bu ish darhol bajarilishi mumkin edi.
Bu ishni darhol bajarish mumkin edi.

Can ba’'zan imkoniyat yoki ehtimolni ham bildirib, taxmin ma’nosida keladi: We can go to the cinema
(Biz kinoga borishimiz mumekin). Agar could ishlatilsa, undagi taxmin yoki imkoniyat darajasi kamroq ishonchli
bo‘ladi: We could go to the cinema (Balki kinoga borarmiz) ©.

“May/might” modal fe’llari go‘llanish chastotasi bo‘yicha ikkinchi o‘rinda turadi va asosan ruxsat yoki
imkoniyat ma’nolarini ifodalash uchun ishlatiladi. Ko'pchilik hollarda bu modal fe’l, xuddi “can” kabi, hozirgi va

o‘tgan zamonda qo‘llanadi. Boshqa zamon shakllarini ifodalash uchun esa ba’zida “to be allowed to”, “to be
permitted to” kabi muqobil konstruktsiyalardan foydalaniladi:

1. But of them it is not permitted to speak.
Ammo ular haqgida gapirishga ruxsat etilmaydi.

Might fe'li perfect infinitive bilan go‘llanganda, so‘zlovchi unchalik ishonch bildirmaydigan ehtimoliy
harakatni ifodalaydi:

» there might have been some grumbling about ‘dealing locally’...
«  “Mahalliy savdo” hagida ba’zi noroziliklar bo‘lgan bo‘lishi mumkin edi...
Yoki amalga oshishiga oz qolgan harakatni bildiradi:
« watch your step! The staircase is so rickety. Last time | might have broken my neck.
*  ehtiyot bo'l! Zinapoya juda qaltis. O‘tgan safar bo‘ynimni sindirib go‘yishim mumkin edi.

“Must” modal fe’li qo‘llanilish sohasi bo‘yicha uchinchi o‘rinda turadi. U bitta shaklda go‘llanib, ham hozirgi,
ham kelasi zamon ma’nosini ifodalaydi. Must + Perfect Infinitive konstruktsiyasi o‘tmishga oid, muallif juda
ishonadigan taxminni bildiradi. Masalan:

1. The Gaffer is getting old ... and it must have been near dark when this fellow came up the Hill...
Chol garib golgan ... va bu odam Tepalikka chigganda, ehtimol allagachon gorong‘i tushgan bo‘lsa kerak.

Agar taxmin kelajakka taallugli bo‘lsa, ingliz tilida “evidently”, “probably” kabi so‘zlar ishlatiladi; ular o‘zbek

tiliga “ehtimol”, “ko‘rinishidan”, “aftidan” deb tarjima qilinadi. Boshga zamon shakllarini ifodalash uchun esa
must o‘rniga quyidagi muqgobil konstruktsiyalar ishlatiladi:

+ tobeto;

* tohave to;

e ought to;

*  to be compelled to va boshgalar "%,

Modal konstruktsiya hisoblangan “have to” o‘tgan, hozirgi va kelasi zamonlarda ishlatiladi. Bu konstrukt-
siya asosan zarurat yoki majburiyat ma’nosini bildiradi:

1. But we have got to try and get there.
Ammo biz u yerga yetib borishga harakat qgilishimiz kerak.

Modal fe'l “ought to” ma’lum bir harakatning mantigan kutilishini bildiradi.
“Shall” fe'li ayrim hollarda modal ma’nolarni ifodalaydi va so‘zlovchining irodasi, buyrug'i, va’dasi, tahdidi,
harakatga undashi, bashorati kabi ma’nolarni bildiradi. Masalan:

1. You shall go away with Mr. Smith!
Sen janob Smit bilan ketasan!

Modallik kategoriyasi ingliz tili tizimida eng muhim o'rinlardan birini egallaydi. Chunki aynan modallik orqali
so‘zlovchining aytilayotgan axborotga bo‘lgan munosabati, fikrning ishonchlilik darajasi, harakatning zarurligi,
ehtimolligi, istalganligi yoki imkoniyati ifodalanadi. Modallik kommunikatsiyaning ajralmas qismi bo‘lib, gap
mazmunini shakllantirishda muhim rol o'ynaydi hamda so‘zlovchining subyektiv pozitsiyasi va nutgiy niyatini
aks ettiradi.

Tahlillar shuni ko‘rsatdiki, ingliz tilida modallikni ifodalovchi vositalar juda keng va xilma-xildir. Ularning
asosiylariga modal fe’llar, modal so‘zlar va ravishlar, kirish konstruktsiyalari, intonatsion vositalar, shuningdek,
ayrim grammatik va leksik tuzilmalar kiradi. Aynigsa, can, could, may, might, must, should, ought to, have to,
shall/will kabi modal fe'llar alohida ahamiyatga ega bo'lib, ular imkoniyat, zarurat, taxmin, ehtimollik, ruxsat,
majburiyat va maslahat kabi turli ma’no nozikliklarini ifodalashda eng faol vosita hisoblanadi. Shu bilan birga,
har bir modal vosita o‘ziga xos semantik xususiyatga ega bo‘lib, uning ma’nosi qo‘llanish kontekstiga bog'liq
bo‘ladi.

Bundan tashqari, modallik nutgning subyektivligi bilan chambarchas bog'liq ekanligini va axborotni
baholashdagi kognitiv jarayonlarni aks ettirishida ham o‘ziga xos ahamiyatga ega. Modal konstruktsiyalar
yordamida so‘zlovchi o‘z fikrini, hissiy munosabatini hamda ma’lum bir faktga bo‘lgan ishonch darajasini
ifodalay oladi. Shu sababli modallik nafagat og‘'zaki nutqda, balki ilmiy, publitsistik, badiiy va rasmiy-uslubiy
matnlarda ham keng qo‘llaniladi.

